
«НҰР ОТАН» ПАРТИЯСЫНЫҢ ФРАКЦИЯСЫ ХАЛЫҚҚА АРНАЙЫ ӘЛЕУМЕТТІК ҚЫЗМЕТ КӨРСЕТУ ЖӘНЕ ӘЛЕУМЕТТІК САЛА ҚЫЗМЕТКЕРЛЕРІНІҢ МӘРТЕБЕСІ ТУРАЛЫ МӘСЕЛЕНІ ТАЛҚЫЛАДЫ

2016 жылғы 23 желтоқсанда «Нұр Отан» партиясының Қазақстан Республикасы Парламенті Мәжілісінде Фракция жанындағы Әлеуметтік кеңесі мен Қазақстан Республикасы Парламенті Мәжілісінің Әлеуметтік-мәдени даму комитеті бірлесіп «Халықтың арнайы әлеуметтік қызмет көрсету және әлеуметтік сала қызметкерлерінің мәртебесі туралы» тақырыпта отырыс өткізді. 
Отырысқа «Нұр Отан» партиясының Қазақстан Республикасы Парламенті Мәжілісінде Фракция жанындағы Әлеуметтік кеңестің төрағасы Ш.Ә.Өтемісов төрағалық етті.
Іс-шараға Қазақстан Республикасы Парламенті Мәжілісінің депутаттары, Денсаулық сақтау және әлеуметтік даму, Білім және ғылым, Ұлттық экономика министрліктерінің басшылары, әлеуметтік саладағы ассоциациялардың, орталықтардың, қорлардың және басқада қоғамдық  ұйымдардың, бұқаралық ақпарат құралдарының өкілдері қатысты.

2009 жылы тұрмыстық өмірі қиын жағдайда жүрген адамдарға көрсетілетін әлеуметтік қызметтердің тиімділігін арттыру мақсатында, Мемлекет басшысының тапсырмасына сәйкес,  «Арнаулы әлеуметтік қызметтер туралы» Қазақстан Республикасының Заңы қабылданды.
Бұл қызметтердің негізгі алушылары жалғыз тұратын қарттар мен                   1 және 2-топтағы мүгедектер, психоневрологиялық аурулары бар мүгедектер, психоневрологиялық ауытқулары бар және тірек-қимыл аппараты бұзылған мүгедек балалар, белгілі бір тұрғылықты жері жоқ адамдар және бас бостандығынан айыру орындарынан босатылған және (немесе) қылмыстық-атқару инспекциясының пробация қызметінде есепте тұрған адамдар, адам саудасының және тұрмыстық зорлық-зомбылық құрбандары болып табылады.
10 айдың қорытындысы бойынша Республикада арнаулы әлеуметтік қызметтерді 800-ден астам ұйым көрсетті.

2009 жылдан бері халықты әлеуметтік қорғау саласында стандарттарды әзірлеу және енгізу кезең-кезеңмен жүзеге асырылып келеді.
Өмір сүрулері қиын жағдайда жүрген  адамдарға әлеуметтік қызметтер көрсетудің сапасын арттыру мақсатында, халыққа қызмет көрсету саласында үкіметтік емес ұйымдардың жұмыстары дамытылуда. Осылайша, өңірлерде арнаулы әлеуметтік қызметтер көрсету үшін 2009 жылдан бастап жыл сайынғы негізде республикалық бюджеттің қаражатынан ҮЕҰ-ға мемлекеттік әлеуметтік тапсырысты орналастыру үшін қаржыландырылады. Бұл халыққа қызмет көрсетуге қатысатын ҮЕҰ санын 2009 жылы 4 ҮЕҰ-нан 2016 жылы     103 ҮЕҰ-ға дейін өсіруге мүмкіндік берді, ал қызмет алушылардың саны 1,5 мыңнан 5,9 мың адамға дейін өсті.
Отырыс барысында Қазақстан Республикасының Денсаулық сақтау және әлеуметтік даму вице-министрі С.Қ.Жақыпованың баяндамасы, Қазақстан Республикасы Парламенті Мәжілісінің депутаты, «Нұр Отан» партиясы Фракциясының жанындағы Әлеуметтік кеңестің мүшесі Ж.Ә.Омарбекованың қосымша баяндамасы мен қоғамдық ұйымдар өкілдерінің сөздері тыңдалады.

Отырыс барысында арнайы әлеуметтік қызмет көрсетудің өзекті мәселелері талқыланды және одан шығудың жолдары анықталды.

Әлеуметтік кеңес отырысының қорытындысы бойынша ұсынымдар әзірленді. 

